
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আলেকজান্দারের পাটলে প্ৰত্যাগমন \SRC
দিবসে সুপেয় বারি দুষিতকারী তিক্তজলের সহিত সাক্ষাৎ হইতে পারে। তাহারা যে সমুদ্রের কথা উল্লেখ করিল ইহা হইতে তাঁহাই প্ৰতীয়মান হইল। এই জন্য নাবিকগণ অধিকতর তৎপরতার সহিত ক্ষেপণী নিক্ষেপ করিতে লাগিল এবং পরবত্তী দিবসে উদ্দেশ্য সাধনের অধিকতর সম্ভাবনা দেখিয়া আরও উৎসাহান্বিত হইল ।
তৃতীয় দিবসে তাহারা লক্ষ্য করিল যে, ধীরে ধীরে নদীর সুপেয় জলের সহিত সমুদ্রের লবণাক্ত বারি মিশ্রিত হইতেছে। তৎপরে নাবিকৃগণ নদীমধ্যস্থ একটী দ্বীপে উপনীত হইল। নদীর জল সমুদ্রের জলদ্বারা বিতাড়িত হওয়ায় জন্য তাহারা পূর্বাপেক্ষা ধীরভাবে গমন করিতে বাধ্য হইয়াছিল। তাহারা দ্বীপে তরী সংলগ্ন করিল এবং জোয়ার ভাটার জন্য যে বিপদ ঘটিতে পারে তাহা অজ্ঞাত থাকায় কেহ কেহ দ্বীপে অবতরণ করিয়া আহারান্বেষণে ব্ৰতী হইল। দিবসের তৃতীয়ভাগে সমুদ্রের জোয়ার আরম্ভ হইল এবং নিম্নগামী জলস্রোতের বেগ অপেক্ষা অধিকতর বেগে নদীর জলকে উজান দিকে লইয়া চলিল। সাধারণতঃ নাবিকগণ সমুদ্রের বিষয় অপরিজ্ঞাত ছিল, তজ্জন্য তাহারা, সমুদ্রকে ক্রমাগত স্ফীত হইতে ও কিঞ্চিৎকাল পূৰ্ব্বে শুষ্ক তীরভূমিকে জলপ্লাবিত হইতে দেখিয়া ইহাকে তাহাদিগের অবিমূষ্যশ্যকারিতার অপরাধের ঐশ্বরিক শাস্তি বলিয়া মনে করিল।
সমস্ত পোতগুলি ভাসমান ও যত্রতত্র বিক্ষিপ্ত হইলে, দ্বীপস্থ সৈন্যগণ ভীত হইয়া পোতে প্ৰত্যাগমনার্থ নদীতীরে উপনীত হইয়া অভাবনীয় বিপদে মুহমান হইল। কিন্তু গণ্ডগোলের মধ্যে তাহাদের ব্যস্ততা তাহদের কৃতকাৰ্য্যতার ব্যাঘাত জন্মাইতে লাগিল। কেহ কেহ দণ্ড দ্বারা পোতগুলিকে ধাক্কা দিতে লাগিল; অন্যান্য সকলে ক্ষেপণী

		 এই পাতা শেষ সম্পাদিত হয়েছে ১৪:৩৮টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

